
 

 

Yfirlit frjómælinga í Reykjavík sumarið 2012 

 

Frjómælingar í Reykjavík stóðu yfir frá 4. apríl til 30. september, eða í samtals 180 daga. Í lok 
tímabilsins virðist úrverk í gildrunni hafa stöðvast um tíma en fór aftur af stað og klukkan gekk þegar 
gildran var tæmd. Svört sótrönd var á strimli og það að hjól hafði ekki snúist fullan hring bar vitni um 
að ekki var allt eins og átti að vera. Líklega þarf að hreinsa úrverkið fyrir næsta tímabil frjómælinga 
2013. Að öðru leyti gengu mælingar snurðulaust fyrir sig sumarið 2012. 

Heildarfjöldi frjókorna varð 6154 frjó í rúmmetra lofts. Þrisvar hafa frjókorn reynst fleiri í Reykjavík 
en það var sumurin 1988, 2010 og 2011. Grasfrjó voru flest 2303, birkifrjó 1650, asparfrjó 487 og 
súrufrjó 269. Frjókorn ýmissa tegunda sem jafnan ber lítið á voru 1446. Að þessu sinni er þar um að 
ræða 26 frjó- og gróhópa (sjá töflu). Einn þeirra, furuætt, reyndist vera með yfir 5% frjókorna en tveir 
voru með yfir 2%. Það voru frjó af víði- og rósaætt. Langalgengast var að hver hópur væri um eða 
undir 1%. 

Tafla. Frjó- og grógerðir í Reykjavík sumarið 2012, raðað eftir fjölda. 

Fyrstu frjókornin komu í gildruna 
9. apríl. Það reyndust vera tvö 
asparfrjó. Næstu viku voru víði-
frjó einráð. Lyngfrjó mældust 
fyrst 20. apríl. Álmfrjó sáust 20. 
og 21. apríl. 

Asparfrjó mældust síðan slitrótt 
frá 21. apríl en voru nokkuð 
samfellt í lofti frá 29. apríl til 
maíloka. Þau urðu aðeins færri en 
í fyrra þegar þau urðu flest, 551, 
og vel yfir meðallaginu sem er 
120 frjó í rúmmetra lofts. 
Hámark asparfrjóa kom 13. maí 
þegar frjótalan mældist 129. 

Birkifrjó voru helmingi færri en í 
fyrra en þá urðu þau flest, á 
fjórða þúsund. Birkifrjó  mældust 
stopult framan af maí en frá og 
með 13. maí voru þau sleitulaust 
í lofti til 2. júlí eða í um sjö 
vikur. Sé hins vegar stuðst við 
þrengstu skilgreiningu á frjótíma 
telst tímabil birkifrjóa hafa staðið 
yfir í 15 daga, þ.e. frá 23. maí til 
6. júní. Hámark birkifrjóa kom 
29. maí þegar frjótalan náði 194. 
Heildarfjöldi reyndist 1650. 

Eitt grasfrjó mældist 23. apríl og 
þrjú í maí. Frá 2. júní mældust 
þau sleitulaust fram til 23. ágúst 
eða í 83 daga. Frjótímabilið fór 
nokkuð snöggt af stað og 14. júní 

var frjótalan komin yfir 10 og hélst þannig flesta daga til 17. ágúst. Mest var um grasfrjó í júlí, 1303 
en fæst urðu þau í september 7 talsins. Í júní urðu þau 421 og 568 í ágúst. Grastímabilið telst hafa 
staðið frá 23. júní til 17. ágúst þegar þrengsta skilgreining á frjótíma er notuð eða í 56 daga. Frjótala 

Frjó- eða grógerð Latneskt heiti 
Fjöldi frjókorna 

í m
3
 lofts 

Gras Poaceae 2303 
Birki Betula 1650 
Ösp Populus 487 
Fura / greni Pinaceae 412 
Túnsúra o.fl. Rumex 269 
Rósaætt Rosacaeae 162 
Víðir Salix 143 
Stör Carex 93 
Lyng Ericales 68 
Elfting Equisetum 55 
Yllir Sambucus 49 
Kattartunga o.fl. Plantago 38 
Netla Urtica 37 
Maðra Galium 31 
Einir Juniperus 29 
Beitilyng Calluna 26 
Fífill Compositae Cichorideae 26 
Burknar Filicales 24 
Sóley Ranunculus 23 
Sveipjurtaætt Umbelliferae 21 
Mjaðjurt Filipendula 18 
Sefætt Juncaceae 17 
Körfublóm, tungukrýnd Aster 15 
Brjóstagras Thalictrum 13 
Belgjurtir Leguminosae 10 
Elri (ölur) Alnus 10 
Buramosi Sphagnum 7 
Álmur Ulmus 4 
Krossblómaætt Cruciferae 4 
Tungljurt Botrychium 1 
Óþekkt / ógreind incognito 109 



  

grasa fór hæst í 192 þann 15. júlí og fjórum sinnum fór frjótalan yfir 100 þetta sumar, þrisvar sinnum í 
júlí og einu sinni í ágúst. Heildarfjöldi grasfrjóa varð 2303 sem er nokkru yfir meðallagi áranna 1988-
2011. 

Fyrsta súrufrjóið mældist 31. maí. Í júní og fram í miðjan júlí mældust þau flesta daga. Upp úr 18. júlí 
komu þau stopult fyrir og aðeins eitt súrufrjó mældist í september. Frjótalan fór hæst í 21 þann 9. júlí. 
Allt í allt komu 269 súrufrjó í gildruna þetta sumarið, sem er undir meðallagi áranna 1988-2011, en 
það er 315. 

Heildarfrjómagn og skipting í helstu frjógerðir 1988 – 2012      

Asparfrjó Birkifrjó Súrufrjó Grasfrjó Annað

 

Frjóríkasti mánuður sumarsins var júní með 1841 frjókorn í rúmmetra lofts, maí kom næstur með 1744 
og síðan júlí með 1676. Í ágúst voru 696 frjó á ferðinni en 133 í apríl, hins vegar reyndist september sá 
rýrasti með 64 frjókorn í rúmmetra lofts. Apríl, maí, júní og júlí voru allir yfir meðallagi, en ágúst og 
september undir meðallagi. Sumarið 2012 er fjórða frjóríkasta sumarið til þessa (sjá súlurit hér fyrir 
ofan). 

Þegar litið er á sumarið sem heild fóru að jafnaði 35,2 frjókorn um hvern rúmmetra andrúmslofts í 
Reykjavík þá 180 daga sem mælt var, mun fleiri en í meðalári. Segja má að frjótímanum hafi verið 
lokið þegar tveir þriðju lifðu af september því lítið mældist af frjókornum eftir 10. september og 
aðeins eitt grasfrjó. Hæsta samanlögð frjótala var 29. maí þegar 237 frjókorn reyndust í rúmmetranum 
en á þeim tíma voru birkifrjó í hámarki. Frjókorn mældust nær hvern dag frá 16. apríl til 4. september. 
Frjókornalausir dagar í september voru tíu og einn í ágúst. 

Samkvæmt veðurfarsyfirlitum Veðurstofunnar var meðalhiti í meðallagi eða yfir því í öllum 
mánuðunum, apríl til september. Úrkoma var um eða undir meðallagi í öllum mánuðum nema 
september þegar úrkoma reyndist ríflega 150%. Því má segja að veðráttan hafi verið nokkuð hagstæð 
frjódreifingu og gróska alls gróðurs verður að teljast óvenjumikil þetta sumarið. 

 

Í október 2012 

Margrét Hallsdóttir 


